
Eg har følgt med på utviklinga innan klimafeltet i Norge og internasjonalt i 
mange år. Utviklinga, eller snarare mangelen på positiv utvikling er dessverre 
direkte deprimerande, og eg blir meir og meir bekymra, spesielt med tanke på barn 
og barnebarn.  
 
Ulike norske regjeringar har kome med mange fine ord om klimatiltak,men bortsett 
frå regnskogsatsinga har svært lite skjedd. Det er no på høg tid at Norge, med 
sin i stor grad oljebaserte rikdom gjer noko som monnar, og då spesielt på 
heimebane. Ei klimalov, gjerne etter mønster etter den i Storbritannia ville 
forplikte norske styresmakter, uavhengig av regjering til å setje i verk tiltak 
som verkar, og med uavhengig kontroll og oppfølging. Ein bør difor arbeide for å 
få vedteke ei slik klimalov også her i Norge. Det mykje omtalte Klimaforliket 
burde danne eit godt politisk grunnlag for dette arbeidet.  

